նախագիծ

Համաձայնագիր

Հայաստանի Հանրապետության Կառավարության և 

Գերմանիայի Դաշնային Հանրապետության Կառավարության միջև
ֆինանսական համագործակցության մասին
Ելնելով Գերմանիայի Դաշնային Հանրապետության և Հայաստանի Հանրապետության միջև առկա բարեկամական հարաբերություններից,
կամենալով ամրապնդել
և խորացնել առկա բարեկամական հարաբերությունները   գործընկերային ֆինանսական համագործակցության միջոցով,
գիտակցելով, որ այդ հարաբերությունների պահպանումը կազմում է սույն Համաձայնագրի հիմքը,
նպատակ ունենալով նպաստելու Հայաստանի Հանրապետության սոցիալ–տնտեսական զարգացմանը,
հղում կատարելով 2011թ. դեկտեմբերի 20-ի, 2011թ.
 հուլիսի 18-ի և 2011թ. դեկտեմբերի 6-ի հայտագրերով հատկացումներ տրամադրելու մասին Գերմանիայի Դաշնային Հանրապետության կողմից տրված համաձայնություններին.
համաձայնեցին հետևյալի մասին.
Հոդված 1

1) Գերմանիայի Դաշնային Հանրապետության Կառավարությունը Հայաստանի Հանրապետության Կառավարությանը կամ երկու կառավարությունների կողմից համատեղ ընտրվելիք այլ հասցեատերերի հնարավորություն է ընձեռում Վերականգնման վարկերի բանկից (KfW) ստանալու հետևյալ գումարները.
1. մինչև 250 000 եվրո գումարի չափով ֆինանսական օժանդակություն 2-րդ պարբերության 1-ին կետում նշված ծրագրի իրականացման և աջակցության համար անհրաժեշտ ուղեկցող միջոցառումների համար,
2. մինչև 4 250 000 եվրո գումարի չափով ֆինանսական օժանդակություն «Բնապահպանական ծրագիր ֊ Պահպանվող տարածքների օժանդակություն Հարավային Կովկասում. Հայաստանի բաղադրիչ» նախագծի համար, եթե այդ նախագծի աջակցության անհրաժեշտության ստուգումից հետո արձանագրվում և հաստատվում է, որ այդ ֆինանսական օժանդակությունը բավարարում է հատուկ նախադրյալներին՝
որպես բնապահպանական կամ սոցիալական ենթակառուցվածքային ծրագիր կամ որպես վարկային երաշխիքի հիմնադրամ միջին ձեռնարկությունների համար կամ որպես աղքատության հաղթահարմանն ուղղված ինքնօգնության միջոցառում կամ որպես կնոջ հասարակական դերի բարձրացմանը ծառայող միջոցառում։
2) Բացի այդ Գերմանիայի Դաշնային Հանրաաետության Կառավարությունը Հայաստանի Հանրապետության Կառավարությանը կամ երկու կառավարությունների կողմից համատեղ ընտրվելիք այլ վարկառուներին հնարավորություն է ընձեռում ստանալու վերականգնման վարկերի բանկից (KfW) արտոնյալ վարկեր, որոնք տրամադրվում են գարգացման բնագավառում համագործակցության շրջանակում.
1. մինչև 15 000 000 եվրո գումարի չափով «Գյուղատնտեսական սեկտորի աջակցության ծրագիր» նախագծի համար,
2. մինչև 20 000 000 եվրո գումարի չափով «Կլիմայի համար նպաստավոր թափոնների մշակման տնտեսություն, Հայաստան, 1-ին փուլ» ծրագրի համար,
3. մինչև 40 000 000 եվրո գումարի չափով «Վերականգնվող էներգակիրների աջակցություն, 3-րդ փուլ» ծրագրի համար։
եթե ստուգման արդյունքում հաստատվում է այդ ծրագրերի իրագործումն օժանդակելու նպատակահարմարությունը գարգացման քաղաքականության տեսանկյունից, եթե Հայաստանի Հանրապետությունը շարունակում է պահպանել նախկին վարկային հուսալիությունը, և եթե Հայաստանի Հանրապետության Կառավարութունը պետական երաշխիք է տրամադրում այն դեպքում, երբ վերջինս վարկառուն չէ։ Այս ծրագրերը չեն կարող փոխարինվել այլ ծրագրերով։
3) Եթե 1-ին պարբերության 2-րդ կետով նախատեսված ծրագրի համար նշված հաստատումը չի կարող կատարվել, ապա Գերմանիայի Դաշնային Հանրապետության Կառավարությունը Հայաստանի Հանրապետության Կառավարությանը հնարավորություն է ընձեռում վարկ ստանալու այդ ծրագրի համար մինչն նախատեսված ֆինանսական օժանդակության չափով։
4) 1-ին պարբերությունում նշված ծրագրերը Գերմանիայի Դաշնային Հանրապետության Կառավարության և Հայաստանի Հանրապետության Կառավարության միջև փոխադարձ համաձայնությամբ կարող են փոխարինվել այլ ծրագրերով։ Եթե 1-ին պարբերության 1-ին կետում նշված ծրագիրը փոխարինվում է մի ծրագրով, որը, որպես բնապահպանական ծրագիր կամ սոցիալական ենթակառուցվածքային ծրագիր կամ որպես փոքր և միջին ձեռնարկությունների վարկային երաշխիքային հիմնադրամ կամ որպես աղքատության հաղթահարմանն ուղղված ինքնաջակցության միջոցառում կամ որպես կնոջ հասարակական դիրքի բարելավմանը ծառայող միջոցառում, համապատասխանում է ֆինանսական օժանդակության միջոցով աջակցության հատուկ նախադրյալներին, ապա կարող է տրամադրվել ֆինանսական օժանդակություն, իսկ այլ դեպքերում կարող է տրամադրվել վարկ։
5) Եթե Գերմանիայի Դաշնային Հանրապետության Կառավարությունը Հայաստանի Հանրապետության Կառավարությանն ավելի ուշ հնարավորություն է ընձեռում վերականգնման վարկերի բանկից (KfW) ստանալու այլ վարկեր կամ ֆինանսական օժանդակություններ 1-ին պարբերությունում նշված ծրագրերի նախապատրաստման համար կամ այլ ֆինանսական օժանդակություններ 1-ին պարբերությունում նշված ծրագրերի համար անհրաժեշտ հարակից միջոցառումների իրականացման և համակարգման նպատակով, ապա կիրառվում է սույն համաձայնագիրը։
6) 1-ին պարբերության 1-ին կետով նախատեսված նախապատրաստական և հարակից միջոցառումների համար ֆինանսական օժանդակությունները փոխարինվում են վարկերով, եթե դրանք չեն օգտագործվում այդ միջոցառումների համար։
Հոդված 2

1) 1-ին հոդվածում նշված գումարների օգտագործումը, հատկացման պայմանները, ինչպես նաև հանձնարարականների բաժանման կարգը որոշում են վերականգնման վարկերի բանկի և վարկեր ու ֆինանսական օժանդակություններ ստացողների միջև կնքվելիք պայմանագրերի՝ հիմնված Գերմանիայի Դաշնային Հանրապետության իրավական նորմերի վրա:
2) 1-ին հոդվածի 1-ին և 2֊րդ պարբերություններում նշված գումարների հատկացումներ չեն կատարվի, եթե նախնական հատկացման տարվան հաջորդող ութ տարիների ընթացքում չկնքվեն համապատասխան վարկային կամ ֆինանսական պայմանագրեր։ 1-ին հոդվածի 1-ին պարբերության մեջ և 2-րդ պարբերության 2-րդ կետում նշված գումարների համար ժամկետն ավարտվում է 2019թ. դեկտեմբերի 31-ին։ 1-ին հոդվածի 2–րդ պարբերության 3-րդ կետում նշված գումարի համար ժամկետն ավարտվում է 2018թ. դեկտեմբերի 31-ին, իսկ 1-ին հոդվածի 2-րդ պարբերության 1-ին կետում նշված գումարի համար ժամկետն ավարտվում է 2017թ. դեկտեմբերի 31-ին։
3) Այն դեպքում, երբ վարկառուն Հայաստանի Հանրապետության Կառավարությունը չէ, ապա վերջինս երաշխավորում է Վերականգնման վարկերի բանկի օգտին վճարումները եվրոյով՝ ի կատարումն 1-ին պարբերության համաձայն կնքվելիք պայմանագրով վարկառուների ստանձնած պարտավորությունների:
4) Եթե ֆինանսական օժանդակությունների ստացողը Հայաստանի Հանրապետության Կառավարությունը չէ, ապա վերջինս վերականգնման վարկերի բանկին տալիս է    երաշխիք, որ կկատարվեն պարտքի վերադարձման այն պահանջները, որոնք կարող     են բխել 1-ին պարբերության համաձայն կնքվելիք ֆինանսավորման պայմանագրերից։
Հոդված 3
1) Հայաստանի Հանրապետության Կառավարությունը Վերականգնման վարկերի բանկին ազատում է բոլոր տեսակի հարկերից և պետական այլ տուրքերից, որոնք 2-րդ հոդվածի 1-ին պարբերությունում նշված պայմանագրերի կնքման ու իրականացման համար սահմանված են Հայաստանում։
Հոդված 4
Հայաստանի Հանրապետության Կառավարությունը վարկի և ֆինանսական օժանդակության օգտագործումից անհրաժեշտաբար բխող՝ ծովային, ցամաքային և օդային ճանապարհներով անձերի և գույքի տեղափոխման համար ուղևորներին և առաքողներին տալիս է տրանսպորտային ձեռնարկության ազատ ընտրության հնարավորություն, չի ձեռնարկում միջոցներ, որոնք կբացառեն կամ կդժվարացնեն Գերմանիայի Դաշնային Հանրապետությունում գործող տրանսպորտային ձեռնարկությունների իրավահավասար մասնակցությունը, անհրաժեշտության դեպքում տրամադրում է պահանջվող թույլտվություններ տրանսպորտային հիշյալ ձեռնարկությունների մասնակցության համար։
Հոդված 5
Սույն համաձայնագիրն ուժի մեջ է մտնում այն օրվանից, երբ Հայաստանի Հանրապետության Կառավարաթյունը Գերմանիայի Դաշնային Հսարապետության Կառավարությանը ծանուցում է Համաձայնագրի ուժի մեջ մտնելու համար անհրաժեշտ ներպետական ընթացակարգերի կատարումն ավարտելու մասին։ Հիմք է ընդունվում ծանուցումն ստանալու օրը։
Սույն համաձայնագրի գրանցումը Միավորված ազգերի կազմակերպության քարտուղարությունում կատարվում է Հայաստանի Հանրապետության կառավարության կողմից ՄԱԿ-ի կանոնադրության 102-րդ յոդվածի համաձայն անմիջապես համաձայնագրի ուժի մեջ մտնելուց հետո: Համաձայնագրի մյուս կողմին է փոխանցվում ՄԱԿ-ում համաձայնագրի գրանցման համարը և տեղեկացվում է կատարված գրանցման մասին` անմիջապես ՄԱԿ-ի քարտուղարության կողմից գրանցման հաստատումից հետո:

Կատարված է Երևան քաղաքում, 20__թ. __________________ -ին, երկու բնօրինակով, յուրաքանչյուրը` գերմաներեն և հայերեն լեզուներով, ընդ որում բոլոր տեքստերն էլ հավասարազոր են:

	Հայաստանի Հանրապետության

կառավարության կողմից`
	Գերմանիայի Դաշնային Հանրապետության

կառավարության կողմից`


